
КОМИ РЕСПУБЛИКАСА ЮРАЛЫСЬЛÖН ИНДÖД

Коми Республикаса Юралысь да Коми Республикаса 

Правительство Администрациялöн Коми Республикаса мутасъяскöд уджöн веськöдланiн йылысь положение вынсьöдöм йылысь

Шуа:

1. Вынсьöдны Коми Республикаса Юралысь да Коми Республикаса Правительство Администрациялöн Коми Республикаса мутасъяскöд уджöн веськöдланiн йылысь положение содтöд серти.

2. Тайö Индöдыс вынсялö сiйöс кырымалан лунсянь.

Коми Республикаса Юралысь                                                     В.Торлопов

Сыктывкар

2004 вося март 15 лун

41 №

Вынсьöдöма

Коми Республикаса Юралысьлöн

2004 во март 15 лунся 41 №-а Индöдöн

(содтöд)

Коми Республикаса Юралысь да Коми Республикаса Правительство 

Администрациялöн Коми Республикаса мутасъяскöд уджöн 

веськöдланiн йылысь 

ПОЛОЖЕНИЕ

I. Панас

1. Коми Республикаса мутасъяскöд уджын Коми Республикаса Юралысьлöн да Коми Республикаса Правительстволöн Администрацияса веськöдланiн (водзö – Веськöдланiн) лоö Коми Республикаса Юралысьлöн да Коми Республикаса Правительстволöн Администрацияын тэчасса асшöр юкöдулöн.

2. Веськöдланiн аслас уджын мыджсьö Россия Федерацияса Оланподув, федеральнöй оланпасъяс да Россия Федерацияса мукöд нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикаса мукöд нормативнöй правовöй акт вылö, а сiдзжö тайö Положение вылö.

3. Веськöдланiн уджалö Коми Республикаса Юралысьлöн, Коми Республикаса Правительстволöн öтувъя веськöдлöм улын да лоö Коми Республикаса Юралысьлöн да Коми Республикаса Правительстволöн Администрацияса веськöдлысьлöн веськыда юрнуöдöм улын.

4. Веськöдланiн урчитöм пöрадок серти уджалö Коми Республикаса Юралысьлöн да Коми Республикаса Правительстволöн Администрацияса мукöд структурнöй юкöдувкöд, а сiдзжö государственнöй власьт органъяскöд, государственнöй органъяскöд, меставывса асвеськöдлан органъяскöд да организацияяскöд топыд йитöдын.

5. Веськöдланiн йылысь Положениесö вынсьöдö Коми Республикаса Юралысь Коми Республикаса Юралысьлöн да Коми Республикаса Правительстволöн Администрацияса веськöдлысьлöн корöм серти. 

II. Веськöдланiнлöн медшöр могъяс

6. Веськöдланiнлöн медшöр могъяс:

1) Веськöдланiн компетенцияö пыртöм юалöмъяс кузя могмöдны организационнöя, юöрöн да аналитическöя, методика да практика боксянь Коми Республикаса Юралысьлысь, Коми Республикаса Правительстволысь удж;

2) Веськöдланiн компетенцияö пыртöм юалöмъяс кузя могмöдны Коми Республикаса Юралысьлысь, Коми Республикаса Правительстволысь меставывса асвеськöдлан органъяскöд йитöд;

3) котыртны министерствоясса да мукöд олöмö пöртысь власьт органса чина йöзлöн, меставывса асвеськöдлан чина йöзлöн удж вылö гражданалысь норасьöмъяс да шыöдчöмъяс видлалöм кузя удж;

4) видзöдны да сöгласуйтны гражданалöн шыöдчöмъяскöд уджалысь ведомствоувса государственнöй учреждениеяслысь удж;

5) дасьтыны Коми Республикаса Юралысь бердын муниципальнöй юкöнъясса юралысьяслысь сöвет заседаниеяс;

6) могмöдны Коми Республикаса Юралысьлысь меставывса асвеськöдлан органъясса веськöдлысьяскöд коставлытöм аддзысьлöмъяс, дасьтыны Коми Республикаса Юралысьлы татшöм аддзысьлöмъяс вылö сёрнитанторъяс кузя вöзйöмъяс;

7) дасьтыны да нуöдны юöртан лунъяс, Коми Республикаса Юралысьöн гражданаöс примитан лунъяс, öтувтны найöс нуöдан уджын висьталöм вöзйöмъяс да пасйöдъяс, дасьтыны на серти Коми Республикаса Юралысьлысь тшöктöм балаяс;

8) видлавны Коми Республикаса Юралысь тшöктöм серти меставывса асвеськöдлан органъясса чина йöзлöн удж вылö гражданалысь норасьöмъяс да шыöдчöмъяс;

9) дасьтыны меставывса асвеськöдлан органъяслöн могъяс кузя методическöй вöзйöмъяс;

10) туявны да анализируйтны Коми Республикаын муниципальнöй юкöнса меставывса асвеськöдлан органъяслысь удж сикас да ног;

11) координируйтны Коми Республикаса Юралысьлöн öтйöза приёмнöйяслысь удж.

III. Веськöдланiнлöн удж

7. Веськöдланiнлöн медшöр удж:

1) дасьтыны Коми Республикаса Юралысьлы меставывса асвеськöдлан органъяс удж йылысь, Коми Республикаса муниципальнöй юкöнъясын медся ёсь мытшöдъяс йылысь юöртана-аналитическöй материал, быд лунъя юöр;

2) дасьтыны Коми Республикаса Юралысьлысь индöд да тшöктöм балаяс, Веськöдланiнса удж туйвизьяс кузя Коми Республикаса Правительстволысь шуöм да тшöктöм балаяс, а сiдзжö индöм могъяс кузя оланпас балаяс, кутшöмъясöс пыртöма законодательнöй водзмöстчöмöн Коми Республикаса Государственнöй Сöветö Коми Республикаса Юралысьöн, Коми Республикаса Правительствоöн; 

3) дасьтыны Веськöдланiнлöн компетенцияö пыртöм меставывса асвеськöдлан юалöмъяс кузя  оланпас да мукöд правовöй акт балаяс вылö кывкöртöдъяс;

4) лöсьöдны Коми Республикаын меставывса асвеськöдлан юалöмъяс кузя Коми Республикаса Юралысьлы, Коми Республикаса Правительстволы, Коми Республикаса Юралысьлöн да Коми Республикаса Правительстволöн Администрацияса веськöдлысьлы вöзйöмъяс;

5) öтвылысь планируйтны да котыртны муниципальнöй юкöнъясын Коми Республикаса министерствояскöд да мукöд олöмö пöртысь власьт органкöд, Коми Республикаса государственнöй органъяскöд налысь удж;

6) участвуйтны Коми Республикалöн министерствоясса да мукöд олöмö пöртысь власьт органса уджалысьяскöд муниципальнöй юкöнъясын нуöдан совещаниеясын;

7) Веськöдланiнлöн компетенцияын котыртны да нуöдны Коми Республикаын меставывса асвеськöдлан органъясöн веськöдлысьяскöд да специалистъяскöд Коми Республикаса Юралысьлысь, сiйöс вежысьяслысь, Коми Республикаса Правительствоö пырысьяслысь совещаниеяс; 

8) индöм ногöн Веськöдланiнлöн компетенцияö пыртöм юалöмъяс кузя видлавны меставывса асвеськöдлан органъяслысь, организацияяслысь, налöн чина йöзлысь, а сiдзжö гражданалысь шыöдчöмъяс; 

9) сетны меставывса асвеськöдлан органъяслы Коми Республикаса государственнöй органъяс да меставывса асвеськöдлан органъяс костын полномочиеяс юкöм да öтув веськöдланторъяс кузя методика боксянь да мöд сикас отсöг;

10) велöдны, öтвывтны да йöзöдны меставывса асвеськöдлан органъяслысь, муниципальнöй юкöнъяслöн мутасса öтувъя асвеськöдлöмлысь да олысьяслöн мукöд сикас ас котыртчöмлысь удж опыт;

11) Веськöдланiнлöн компетенцияö пыртöм юалöмъяс кузя дасьтыны Коми Республикаса Юралысьлöн да Коми Республикаса Правительстволöн Администрацияса веськöдлысьлы планируйтöм мероприятиеяс, аддзысьлöмъяс, удж кузя ветлöмъяс, республикалы тöдчанлуна лоöмторъяс йылысь юöръяс;

12) индöм ногöн лöсьöдны да сетны "Меставывса асвеськöдлан реформа нуöдöм йылысь тöдмöгъяс" 1 форма серти быд вося статистика отчёт;

13) могмöдны муниципальнöй юкöнъясö командируйтöм министерствоясса да мукöд олöмö пöртысь власьт органса веськöдлысьяслысь да специалистъяслысь уджалан группаяслысь удж;

14) участвуйтны меставывса асвеськöдлан органъяслöн уджын нормативно-правовöя могмöдан öтувъя система артмöдöмын;

15) збыльмöдны Коми Республикаса административно-территориальнöй тэчаслöн могъяс кузя организационно-методическöй удж;

16) индöм ногöн видзöдны, кыдзи збыльмöдсьöны Веськöдланiнлöн удж туйвизьяс серти законодательство, Коми Республикаса Юралысьлöн индöдъяс да тшöктöмъяс, Коми Республикаса Правительстволöн шуöмъяс да тшöктöмъяс;

17) сетны меставывса асвеськöдлан органъяслы меставывса асвеськöдлöм олöмö пöртöм, меставывса асвеськöдлöм олöмö пöртöм вылö гражданалысь право доръян могъяс кузя методическöй, консультативнöй да практическöй отсöг;

18) Веськöдланiнлöн компетенцияö пыртöм юалöмъяс кузя дасьтыны меставывса асвеськöдлан органъяскöд йитöдын Коми Республикаса министерствояслысь да мукöд олöмö пöртысь власьт органлысь формаяс да методъяс бурмöдöм кузя Коми Республикаса Юралысьлы да Коми Республикаса Правительстволы вöзйöмъяс;

19) Веськöдланiнлöн компетенцияö пыртöм юалöмъяс кузя могмöдны Коми Республикаса министерствояслöн да мукöд олöмö пöртысь власьт органлöн удж сöгласуйтан юкöнын, меставывса асвеськöдлан органъяскöд накöд йитöдын Коми Республикаса Юралысьöс, Коми Республикаса Правительствоöс уджöн;

20) нуöдны меставывса асвеськöдлан удж, мутасса öтувъя асвеськöдлöм лöсьöдöм кузя юöр сетан да аналитическöй удж;

21) вöчны Коми Республикаса Юралысь, Коми Республикаса Правительство тшöктöм серти мукöд пöлöс удж.

IV. Веськöдланiнлысь удж могмöдöм

8. Ассьыс удж вöчöм могысь Веськöдланiн вермö:

1) индöм ногöн корны да босьтны Коми Республикаса министерствояссянь, мукöд олöмö пöртысь власьт органсянь, государственнöй органъяссянь да организацияяссянь, лöсялана чина йöзсянь, гражданасянь, а сiдзжö Коми Республикаса Юралысьлöн да Коми Республикаса Правительстволöн Администрацияса тэчасса юкöдувъяссянь ассьыныс удж збыльмöдöм вылö колана материалъяс;

2) индöм ногöн вöдитчыны Коми Республикаса Юралысьлöн да Коми Республикаса Правительстволöн Администрацияса, Коми Республикаса министерствоясса да мукöд олöмö пöртысь власьт органса юöр базаöн;

3) индöм ногöн да аслас компетенцияын кыскыны Веськöдланiнлысь öткымын удж олöмö пöртöм могысь Коми Республикаса министерствоясысь да мукöд олöмö пöртысь власьт органса специалистъясöс, а сiдзжö учёнöйясöс да специалистъясöс;

4) индöм ногöн да аслас компетенцияын лöсьöдавны уджалысь группаяс, комиссияяс, Веськöдланiнлы пуктöм могъяс олöмö пöртöм вылö збыльмöдны мукöд мероприятие.

9. Законодательство серти Веськöдланiнлысь удж юöрöн, организационнöя, материально-техническöя да транспортöн могмöдö, а сiдзжö сылысь уджалысьяссö социально-бытöвöя могмöдö Коми Республикаса Юралысьлöн да Коми Республикаса Правительстволöн Администрация. 

V. Веськöдланiнлысь удж котыртöм

10. Веськöдланiнöн веськöдлö Администрацияса веськöдлысьöс медводдза вежысь – Коми Республикаса Юралысьлöн да Коми Республикаса Правительстволöн администрацияса Коми Республика мутассъяскöд удж кузя Веськöдланiнöн юрнуöдысь (водзö – Веськöдланiнöн юрнуöдысь), кодöс чинö индö да чинысь мездö Коми Республикаса Юралысьлöн да Коми Республикаса Правительстволöн Администрацияса веськöдлысьöн корöм серти Коми Республикаса Юралысь.

11. Веськöдланiнöн юрнуöдысь:

1) веськöдлö Веськöдланiн уджöн да öтнас кывкутö Веськöдланiнлы сетöм могъяс олöмö пöртöм вöсна;

2) юклö Веськöдланiнса уджалысьяс костын могъяс, вынсьöдö Веськöдланiнлöн тэчасса юкöдувъяс йылысь положениеяс да Веськöдланiнса уджалысьяслысь удж кузя туйдöсъяс, сеталö Веськöдланiнса уджалысьяслы быть вöчана индöдъяс;

3) сетö Коми Республикаса Юралысьлöн да Коми Республикаса Правительстволöн Администрацияса веськöдлысьлы Веськöдланiнса уджалысьяс чинö индöм вылö кандидатураяс да пыртö чинысь найöс мездöм йылысь вöзйöмъяс;

4) пыртö Коми Республикаса Юралысьлöн да Коми Республикаса Правительстволöн Администрацияса веськöдлысьлы Веськöдланiнса уджалысьясöс ошкöм да дисциплинарнöй кывкутöмö кыскöм йылысь вöзйöмъяс;

5) пыртö Коми Республикаса Юралысьлöн да Коми Республикаса Правительстволöн Администрацияса веськöдлысьлы Веськöдланiнлöн тэчас да урчитöм штат йылысь вöзйöмъяс;

6) пыртö Коми Республикаса Юралысьлöн да Коми Республикаса Правительстволöн Администрацияса веськöдлысьлы Россия Федерацияын да Коми Республикаын Веськöдланiнса уджалысьясöс командируйтöм йылысь вöзйöмъяс;

7) аслас компетенцияын кырымалö служебнöй документация;

8) петкöдлö Веськöдланiнöс Коми Республикаса государственнöй органъяскöд да Коми Республикаса государственнöй власьт органъяскöд, меставывса асвеськöдлан органъяскöд, а сiдзжö организацияяскöд да öтйöза котыръяскöд йитöдын;

9) кутö йитöд Веськöдланiнлысь Коми Республикаса министерствояскöд да мукöд олöмö пöртысь власьт органкöд, меставывса асвеськöдлан органъяскöд, муниципальнöй юкöнса чина йöзкöд;

10) участвуйтö меставывса асвеськöдлан могъяс кузя нормативнöй правовöй актъяс лöсьöдöмын;

11) индöм ногöн участвуйтö Коми Республикаса Правительстволöн заседаниеясын;

12) индöм ногöн колана дырйи кыскö Коми Республикаса Юралысьöн видлалан юалöмъяс дасьтöм вылö чина йöзöс, Коми Республикалöн министерствоясса да мукöд олöмö пöртысь власьт органса специалистъясöс, наукаса учреждениеясöс да мукöд организацияöс;

13) вöчö Коми Республикаса Юралысьлысь, Коми Республикаса Правительстволысь да Коми Республикаса Юралысьлöн да Коми Республикаса Правительстволöн Администрацияса веськöдлысьлысь öткымын кесйöг;

14) вöчö мукöд полномочие Коми Республикаса законодательство серти.

12. Веськöдланiнса юрнуöдысьлöн эм öти вежысь. Веськöдланiнса юрнуöдысьöс вежысь да Веськöдланiнса уджалысьяс чинö индыссьöны да чинысь мездыссьöны Веськöдланiнса юрнуöдысь корöм серти Коми Республикаса Юралысьлöн да Коми Республикаса Правительстволöн Администрацияса веськöдлысьöн.

13. Веськöдланiнса юрнуöдысь веськыда сёрнитчö да йитчö Коми Республикаса Юралысьлöн öтйöза приёмнöйяскöд.

Веськöдланiнса юрнуöдысь кö отпускын, командировкын, висьö да с.в., сiйöс вежö да тырвыйö вöчö сылысь полномочиеяссö Веськöдланiнса юрнуöдысьöс вежысь.

VI. Веськöдланiнса уджалысьяслöн кывкутöм

14. Веськöдланiнса уджалысьяс кывкутöны государственнöй служба йылысь Россия Федерацияса законодательство да Коми Республикаса законодательство серти ассьыныс могъяссö вöчтöмысь да (либö) лёка вöчöмысь.

исп. Исакова

